პროექტს COVID-19 პანდემია და მოზარდთა და მათი მშობლების ფსიქიკური ჯანმრთელობა და ფსიქოსოციალური დახმარება
პირველ რიგში, მინდა დიდი მადლიერება გამოვხატო გაეროს ბავშვთა ფონდის მიმართ ახალი კორონავირუსით გამოწვეული ეპიდემიის დროს ქვეყნის მთავრობის მხარდაჭერისთვის და გაწეული დახმარებისთვის. მნიშვნელოვანია მათი წვლილი ქვეყნის მიერ კორონავირუსის საპასუხო ღონისძიებების წარმატებით განხორციელებაში.
რაც შეეხება  დღევანდელი შეკრების მიზეზს, ფსიქიკური ჯანმრთელობის გამოწვევების მართვა ქვეყნის ჯანდაცვის სისტემის ერთ-ერთი მნიშვნელოვანი პრიორიტეტია. ფსიქიკური ჯანმრთელობისა და ფსიქოსოციალური  შედეგების პრევენცია, პრობლემების იდენტიფიცირება და მათზე რეაგირება კიდევ უფრო დიდ მნიშვნელოვას იძენს  საზოგადოებრივი ჯანმრთელობის გლობალური საფრთხეების დროს. 
ამიტომ დიდი მადლობას მოვახსენებთ გაეროს ბავშვთა ფონდს COVID-19 პანდემია და მოზარდთა და მათი მშობლების ფსიქიკური ჯანმრთელობა და ფსიქოსოციალური დახმარების პროექტის დაწყებისთვის. მით უფრო, რომ მოზარდებსა და მათ მშობლებს შორის COVID-19 პანდემიით გამოწვეული ფსიქოსოციალური გამოწვევების, ემოციური სტაბილურობის მართვის, სტრესთან გამკლავების გზების შესახებ  ცოდნის ამაღლება და უნარების განვითარება ხელს შეუწყობს პანდემიით გამოწვეული შედეგების მინიმიზაციას, ფსიქიკური და ფსიქოსოციალური აშლილობების პრევენციას და განამტკიცებს  მედეგობას მოზარდებში. 
აღნიშნული პროექტის მნიშვნელობას კიდევ უფრო ამტკიცებს COVID-19-თან დაკავშირებით, აპრილში ამოქმედებული კრიზისული ფსიქოლოგიური დახმარების ცხელი ხაზზე (911 000)  განხორციელებული ზარების რაოდენობა და შინაარსი. ცხელი ხაზი მოქმედებს დაავადებათა კონტროლისა და საზოგადოებრივი ჯანმრთელობის ეროვნულ ცენტრისა და  ღია საზოგადოების მხარდაჭერით და ახორციელებს  „საქართველოს ფსიქოსოციალური დახმარების ასოციაცია „ნდობა“. 
პროექტის ამოქმედებით სამ რეგიონში: თბილისში, გორსა და აჭარაში უზრუნველყოფილი იქნება ისეთი ეფექტური სერვისების მიწოდება, რომლებიც აკმაყოფილებენ ფსიქიკური ჯანმრთელობისა და ადიქტური პრობლემების მქონე მოზარდთა და მათი ოჯახების საჭიროებებს  COVID-19-ის პანდემიის პერიოდში, რაც ხელს შეუწობს გაუმჯობესდება მოზარდების ფსიქოსოციალური კეთილდღეობის ამაღლებას.

